
Дневни билтени

На 11.01.2024 во 22.20 часот во Скопје на подрачјето на Карпош полициски службеници
од Единицата за интервентна полиција при СВР Скопје го лишиле од слобода Д.Б.(26) од
Скопје, поради тоа што кај него била пронајдена и одземена марихуана. По целосно
документирање на случајот ќе следува соодветен поднесок.

На 11.01.2024 во 22.25 часот во Скопје на подрачјето на Гази Баба полициски
службеници од Полициската станица Гази Баба го лишиле од слобода А.К.(19) од
скопско, поради тоа што кај него била пронајдена и одземена марихуана. По целосно
документирање на случајот ќе следува соодветен поднесок.

На 11.01.2024 во 04.45 часот на Граничниот премин Табановце на влез во државата при
извршена пасошка контрола на О.З.Ј.Ф.(19) од Камерун констатирано било дека
швајцарската дозвола за престој што ја дал на увид била фалсификувана. Со него бил
извршен разговор во кој изјавил дека дозволата ја набавил од едно лице во Турција за
сума од 2500 евра. Од извршениот преглед кај него биле пронајдени белгиска патна
исправа за која постои основано сомнение дека била фалсификувана, како и две
камерунски патни исправи. Тој бил лишен од слобода поради постоење основи на
сомнение за сторено кривично дело „фалсификување исправа“ по чл.378 од КЗ на РСМ и
бил предаден на полициски службеници од СВР Куманово за понатамошна постапка.

На 11.01.2024 во 06.40 часот било пријавено дека на регионалниот пат Велес–
с.Каратманово кај место викано „Штипска клучка“ патничко моторно возило „форд“ со
велешки регистарски ознаки, управувано од Б.К.(27) од Велес, излетало надвор од
коловозот. Во несреќата со тешки телесни повреди се здобил возачот, констатирани во
Општата болница Велес. Извршен бил увид од увидна екипа од СВР Велес.

На 11.01.2024 во 12.10 часот во Полициската станица Аеродром, Б.Ј.(28) од Кочани
пријавила дека на ул.„23-ти Октомври“ во Скопје била касната од куче скитник.

На 11.01.2024 во 15.20 часот во Полициската станица Чаир, М.М.(58) од Скопје,
пријавила дека на ул.„Качанички пат“ во Скопје била касната од куче скитник.

На 11.01.2024 во 18.15 часот во Полициската станица Карпош, И.И.Ј.(37) од Скопје
пријавила дека на ул.„Прашка“ во Скопје била касната од куче скитник.

Полициски службеници на СВР Тетово вчеравечер (11 јануари) во 23 часот и 10 минути
во Тетово ги лишиле од слобода Р.Т.(35) и М.Т.(44) од Тетово, а пред тоа и 55-
годишната тетовка Ш.Е. и Н.М.(39) од Тетово поради сомнение за нивна инволвираност
во вчерашното (11 јануари) пукање со огнено оружје пред Ургентен центар на
тетовската Клиничка болница кое се случило околу 18 часот и 5 минути, а во кое со
тешки телесни повреди (прострелни рани) се здобиле А.М.(41) и З.М.(36) од тетовското
село Гајре. За уште едно лице се преземаат мерки за пронаоѓање. Јавен обвинител и
екипа од СВР Тетово извршиле комплетен увид и се преземаат мерки за расчистување и
документирање на случајот, по што ќе следуваат соодветни поднесоци.

 

Надворешната канцеларија за криминалистички работи Гостивар поднесе кривична
пријава против Б.О.(42) од с.Долна Бањица-гостиварско поради постоење основи на
сомнение за сторено кривично дело „неовластено производство и пуштање во промет на
наркотични дроги, психотропни супстанции и прекурсори“. На 03.01.2024 на локалниот
пат за с.Долна Бањица при извршен преглед од полициски службеници, кај пријавениот
бил пронајден и одземен хероин.

 

Надворешната канцеларија за криминалистички работи Гостивар поднесе кривична
пријава против А.А.(20) од с.Добридол-гостиварско, поради постоење основи на
сомнение за сторено кривично дело „неовластено производство и пуштање во промет на
наркотични дроги, психотропни супстанции и прекурсори“. На 08.09.2023 во с.Добридол
полициски службеници извршиле претрес во домот на пријавениот, при што била
пронајдена и одземена марихуана.

 

Надворешната канцеларија за криминалистички работи Гостивар поднесе кривична
пријава против Л.И.(31) од с.Пирок-тетовско, поради постоење основи на сомнение за
сторено кривично дело „неовластено производство и пуштање во промет на наркотични
дроги, психотропни супстанции и прекурсори“. На 18.01.2023, на регионалниот пат
с.Сенокос-гостиварско, во близина на фудбалско игралиште полициски службеници
извршиле преглед кај пријавениот, при што била пронајдена и одземена марихуана.

 

На 11.01.2024 во СВР Скопје А.И.(25) од Скопје пријавила дека околу 05.45 часот на
„Меѓународен аеродром“-Скопје каде истата била вработена во делот на прифаќање на
патници во ТАВ, била физички нападната од Е.Н.(47) од с.Дебрешта. По целосно
документирање на случајот ќе следува соодветен поднесок.

 

На 11.01.2024 во 15.31 часот во СВР Скопје, Р.Е.(47) од с.Арачиново-скопско, пријавила
дека на подрачјето на Бит Пазар во Скопје, нејзиниот малолетен син физички бил
нападнат од едно лице. Се преземаат мерки за расчистување на случајот.

 

На 11.01.2024 во 18.00 часот во СВР Скопје било пријавено дека во објект на ул.„Ангел
Димовски“ (пензионерски дом) на подрачјето на општина Аеродром, настанал пожар во
стан на О.М.(72) од Скопје, на која и било укажано лекарска помош (поради вдишување
чад) во Комплексот клиники „Мајка Тереза“. Од страна на Бригадата за противпожарна
заштита пожарот бил изгаснат.

 

На 11.01.2024 во 12.25 часот во Полициската станица Аеродром во Скопје, З.Д.(47) од
Скопје пријавил дека на ул.„Февруарски поход“ во Скопје бил каснат од куче скитник.

 

На 11.01.2024 во 16.30 часот во Полициската станица Чаир во Скопје, С.К.(42) од
Скопје пријавила дека на ул.„Приштинска“ во Скопје била касната од куче скитник.

 

На 11.01.2024 во 20.37 часот во Полициската станица Гази Баба во Скопје В.И.(21) од
с.Инџиково-скопско пријавила дека на ул.„2“ во с.Инџиково била касната од куче
скитник.

 

 

ОВР Струга поднесе кривична пријава против А.Д.(41) и А..Д.(48) двајцата од струшкото
село Ливада, поради постоење основи на сомнение за сторено кривично дело
„бесправно градење“. Тие, на катастарска парцела во Струга, без одобрение од
надлежен државен орган, започнале изградба на станбен објект за домување, а по
извршен инспекциски надзор, било донесено решение за прекин на градбата.

 

На 11.01.2024 во 12.40 часот, Д.К.(73) од Кичево, во полициска станица пријави дека,
во кичевското село Другово била касната од куче скитник.

 

Денеска (12.01.2024) во 03.00 часот на ул.„Борис Крајгер“ во Штип полициски
службеници од полициската станица за безбедност во патниот сообраќај при СВР Штип
го лишиле од слобода М.Ж.(41) од Штип, затоа што при контрола, кај него биле
пронајдени и одземени таблети и бела грутчеста материја. По комплетирање на случајот
против М.Ж. ќе биде поднесена соодветна пријава.

 

Полициски службеници на СВР Тетово вчера (11 јануари) од 11 до 15 часот спровеле
акциска контрола на возила кои вршат јавен превоз на патници, претежно автобуси и
комбиња. При контролата, откриено и санкционирано 1 возило (ГВ) со неисправни
светлосни уреди, 3 (ГВ) со неизвршен технички преглед, 6 возила (ТЕ) вршеле јавен
превоз без потребните документи, а санкционирани се и 6 (ТЕ-2 и ГВ-4) други видови
недостатоци, односно прекршоци.

 

Надворешната канцеларија за криминалистички работи Валандово поднесе кривична
пријава против К.А.(33) од Валандово, поради постоење основи на сомнение за сторено
кривично дело „неовластено производство и пуштање во промет на наркотични дроги,
психотропни супстанции и прекурсори“. На 26.08.2023 во напуштен објект во близина
на с.Јосифово, полициски службеници извршиле преглед над четири лица при што кај
едно од нив била пронајдена и одземена марихуана и амфетамин, кои претходно ги
набавил од пријавениот.

 

 

 

Извадок на дел од дневни настани 12.01.2024

